
དབྱང་ལམ་དུམ་བུ་རྡིབ་པའི་གནོད་འཚེ་བྱུང་བ་
རེད།

ཚེས་2ཉིན་གྱི ་ཆུ ་ཚོད་15དང་སྐར་མ ་30
བར། གནོད་འཚེའི་ཁྲོད་མི་48རྐྱེན་ལམ་དུ་ཤོར་བ་
དང་། མི་30ལ་རྨས་སྐྱོན་ཕོག་ཡོད་པ་རེད། གནོད་
འཚེའི་གནས་ཚུལ་ཐོན་རྗེས། ཀྲུང་གུང་ཀྲུང་དབྱང་
གི་སྤྱི་ཁྱབ་ཧྲུའུ་ཅི་དང་། རྒྱལ་ཁབ་ཀྱི་ཀྲུའུ་ཞི། ཀྲུང་
དབྱང་དམག་ཨུད་ཀྱི་ཀྲུའུ་ཞི་བཅས་ཡིན་པའི་ཞི་ཅིན་
ཕིང་གིས་ཚད་མཐོའི་མཐོང་ཆེན་གནང་ཞིང་། ཁོང་
གིས་ཀོང་ཏུང་མེ་ཏ་མྱུར་བགྲོད་གཞུང་ལམ་གྱི་ཁྲ་དབྱང་
ལམ་དུམ་བུ་རྡིབ་པའི་གནོད་འཚེ་བྱུང་ནས་མི་སྣ་ཤི་རྨས་
ཚབས་ཆེན་བྱུང་བ་རེད། ཚན་པ་ཁག་གིས་ནུས་
ཤུགས་ཡོད་རྒུས་ཡུལ་དངོས་སུ་རོགས་སྐྱོབ་དང་།
རྨས་མར་སྐྱོབ་བཅོས་བྱེད་པ། གནས་ཚུལ་ཐོན་རྗེས་
ཀྱི་ཐག་གཅོད་སོགས་ཀྱི་ལས་དོན་ཡག་པོ་བསྒྲུབ་
དགོས། གཏོར་སྐྱོན་ཕོག་པའི་ལམ་བུ་མྱུར་དུ་ཉམས་
གསོ་བྱ་རྒྱུར་དམ་འཛིན་བྱས་ནས་འགྲིམ་འགྲུལ་གྱི་སྒྲིག་
ལམ་གང་མགྱོགས་སླར་གསོ་བྱེད་དགོས། ད་ལྟ་ནི་ལྔ་
གཅིག་ངལ་གསོ་དང་ཏག་ཏག་འཁེལ་ཡོད་པས།
གང་སར་འགྲོ་སྐྱོད་བྱེད་མཁན་གྱི་མང་ཚོགས་མང་དུ་
འགྲོ་བཞིན་ཡོད་ལ་ས་ཁུལ་ཁག་ཅིག་ཏུ་ད་དུང་ཁྱབ་རྒྱ་
ཆེ་བའི་ཆར་པ་འབབ་པ་དང་གཏད་རྒྱུག་དྲག་པོའི་
གནམ་གཤིས་བསྟན་རྒྱུ་ཡིན་པས། ལས་འཛོལ་དང་

གནོད་འཚེ་སྣ་ཚོཊ་ཐོན་སླ་པོ་ཡོད། ས་ཁུལ་ཁག་དང་
འབྲེལ་ཡོད་ཚན་པ་ཁག་གིས་མཐའ་ཚད་ཀྱི་བསམ་
གཞིགས་མཐའ་འཁྱོངས་དང་། ལས་ཀའི་འགན་
འཁྲིར་དམ་འཛིན་བྱེད་པ། ལྟ་ཞིབ་ཚད་ལེན་དང་
སྔོན་ཚུད་ནས་ཉེན་བརྡ་གཏོང་རྒྱུར་ཤུཊ་སྣོན་རྒྱག་
པ། འཕྲལ་སྡོམ་སྔོན་ཇུས་འཐུས་ཚང་དུ་གཏོང་བ་
བཅས་བྱས་ཏེ་གཙོ་གནད་ས་ཁུལ་དང་འགག་རྩའི་ཁྱབ་
ཁོངས་ཀྱི་ཉེན་ཁ་དང་མངོན་མེད་རྐྱེན་ངན་ལ་དུས་ཐོག་
ཏུ་ཞིབ་བཤེར་དང་ཐག་གཅོད་བྱས་ཏེ་མི་དམངས་མང་
ཚོཊ་ཀྱི་ཚེ་སྲོག་དང་རྒྱུ་ནོར་གྱི་བདེ་འཇཊ་དང་སྤྱི་ཚོགས་
ཀྱི་ཁྱོན་ཡོངས་ནས་བརྟན་ལྷིང་ཡོང་བར་འགན་ལེན་
ཏན་ཏིག་བྱེད་དགོས་པའི་བླང་བྱ་བཏོན་གནང་བ་རེད།

ཀྲུང་གུང་ཀྲུང་དབྱང་ཆབ་སྲིད་ཅུས་ཀྱི་རྒྱུན་ཨུ་
དང་། རྒྱལ་སྲིད་སྤྱི་ཁྱབ་ཁང་གི་སྲིད་བློན་ལི་ཆང་གིས་
མཆན་འགོད་མཛུབ་སྟོན་གནང་དོན། ནུས་ཤུགས་
ཡོད་རྒུས་རྨས་སྐྱོན་ཕོག་མཁན་མྱུར་སྐྱོབ་དང་ །
གནས་ཚུལ་ཐོན་རྗེས་ཀྱི་ལས་དོན་ཡག་པོ་བསྒྲུབ་པ།
ཐབས་བརྒྱ་ཇུས་སྟོང་གིས་དཀའ་ངལ་འཕྲད་པའི་མི་སྣ་
འཚོལ་སྐྱོབ་བཅས་བྱས་ཏེ་ཉེན་ཁ་བསྐྱར་དུ་ཐོན་རྒྱུར་
ནན་འགོག་བྱེད་དགོས། ད་ལྟ་ནི་ལྔ་གཅིག་གུང་
གསེང་རིང་དང་ཏག་ཏག་འཁེལ་ཡོད་པས། མང་
ཚོགས་ཡུལ་སྐོར་དུ་འགྲོ་མང་ཤོས་སུ་སླེབས་ཡོད། ས་
གནས་ཡུལ་ཁག་ཅིག་ཏུ་ད་དུང་ཁྱབ་རྒྱ་ཆེ་བའི་ཆར་པ་
འབབ་རྒྱུ་རེད། ས་གནས་ཁག་དང་འབྲེལ་ཡོད་ཚན་
པ་ཁག་གིས་བདེ་འཇགས་ཀྱི་འགན་འཁྲི་དོན་འཁྱོལ་
བྱེད་ཤུགས་སྔར་བས་ཆེ་རུ་བཏང་ནས་འགྲོ་ལམ་དང་།

（པར་ངོས་གསུམ་པར་གཟིགས）

ཞི་ཅིན་ཕིང་གིས་ཀོང་ཏུང་མེ་ཀྲོའུ་གྲོང་ཁྱེར་མེ་ཏ་མྱུར་
བགྲོད་གཞུང་ལམ་གྱི་ཁྲ་དབྱང་ལམ་དུམ་བུ་རྡིབ་པའི་གནོད་
འཚེ་བྱུང་བར་མཛུབ་སྟོན་གལ་ཆེན་གནང་བ།
ནུས་ཤུགས་ཡོད་རྒུས་ཡུལ་དངོས་ཀྱི་རྨས་མ་
སྐྱོབ་བཅོས་ཀྱི་ལས་དོན་ཡག་པོ་བསྒྲུབས་པ་
དང་ཉེན་ཁ་དང་མངོན་མེད་རྐྱེན་ངན་ལ་
དུས་ཐོག་ཏུ་ཞིབ་བཤེར་དང་ཐག་གཅོད་
བྱས་ཏེ་མི་དམངས་མང་ཚོགས་ཀྱི་ཚེ་སྲོག་
དང་རྒྱུ་ནོར་གྱི་བདེ་འཇགས་དང་སྤྱི་ཚོགས་
ཁྱོན་ཡོངས་བརྟན་ལྷིང་ཡོང་བར་འགན་ལེན་
ཏན་ཏིག་བྱེད་དགོས་པའི་བླང་བྱ་བཏོན་པ།

ལི་ཆང་གིས་མཆན་བཀོད་མཛུབ་སྟོན་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་5ཚེས་2ཉིན་
གྱི་དགོང་མོར། ལྷ་ས་གྲོང་ཁྱེར་གྱི་ཀྲུང་ཧྭའི་ཞིམ་
ཟས། བོད་ཟས་ཀྱི་བྲོ་བ་ཞེས་པའི་ཞིམ་ཟས་ཁྲོམ་
གཞུང་སྒོ་ཕྱེ་བའི་མཛད་སྒོ་དེ་སྣེའུ་ཁུལ་གསར་ལྷ་
སའི་དབྱིངས་ཚོང་ལས་ཁྲོམ་གཞུང་ཁུལ་དུ་འཚོགས་
ཤིང་། རང་སྐྱོང་ལྗོངས་ཏང་ཨུད་ཀྱི་རྒྱུན་ཨུ་དང་
ལྷ་ས་གྲོང་ཨུད་ཀྱི་ཧྲུའུ་ཅི་ཤའོ་ཡིའུ་ཚའེ་ཁྲོམ་གཞུང་
སྒོ་ཕྱེ་བའི་མཛད་སྒོར་ཞུགས་པ་དང་འབྲེལ་མཚན་
མོའི་དཔལ་འབྱོར་ཁུལ་འཛུགས་སྐྲུན་གྱི་ལས་དོན་
ལ་བརྟག་ཞིབ་ཀྱང་གནང་ཞིང་། ཁོང་གིས་ནན་
གསུངས་གནང་དོན། ལྷ་སའི་མཚན་མོའི་དཔལ་
འབྱོར་འཕེལ་རྒྱས་ལ་སྐུལ་འདེད་མགྱོགས་སུ་བཏང་
ནས་ལས་རྣམ་རྒྱུན་ཆད་མེད་པར་ཕུན་སུམ་ཚོགས་
སུ་གཏོང་བ་དང་འཛད་སྤྱོད་ཀྱི་མི་མངོན་པའི་
སྟོབས་ཤུགས་འདོན་སྤེལ་བྱེད་པ། གྲོང་ཁྱེར་གྱི་
དཔལ་འབྱོར་ལེགས་སུ་གཏོང་བ་བཅས་བྱས་ནས་
ལྷ་སའི་སྤུས་ཚད་མཐོ་བའི་འཕེལ་རྒྱས་ལ་སྒུལ་
ཤུགས་གསར་པ་བསྣོན་དགོས།

རང་སྐྱོང་ལྗོངས་ཀྱི་ཀྲུའུ་ཞི་གཞོན་པ་ཞུས་ཀྲི་
ཐའོ་དང་། གྲོང་ཨུད་ཀྱི་ཧྲུའུ་ཅི་གཞོན་པ་དང་
གྲོང་སྤྱི་ཝང་ཆང་།

（པར་ངོས་གསུམ་པར་གཟིགས）

ལྷ་ས་གྲོང་ཁྱེར་གྱི་ཀྲུང་ཧྭའི་ཞིམ་ཟས། བོད་ཟས་ཀྱི་བྲོ་བ་
ཞེས་པའི་ཞིམ་ཟས་ཁྲོམ་གཞུང་སྒོ་ཕྱེ་བ།

ཤའོ་ཡིའུ་ཚའེ་མཛད་སྒོར་ཞུགས་པ་དང་འབྲེལ་མཚན་མོའི་དཔལ་འབྱོར་ཁུལ་
འཛུགས་སྐྲུན་གྱི་ལས་དོན་ལ་བརྟག་ཞིབ་གནང་བ།

ཞུས་ཀྲི་ཐའོ་དང་། ཝང་ཆང་། ཅང་ཧྭ། ཧྲི་ཁྲེང་ཧྭ། ཧོ་ཕུང་། འཇམ་དབྱངས་བློ་གྲོས་བཅས་མཛད་སྒོར་ཞུགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། འཛད་སྤྱོད་ཀྱི་
ཡིད་ཆེས་སྔར་བས་ཆེ་རུ་གཏོང་བ་དང་། ལྔ་
གཅིག་ངལ་གསོའི་རིང་གི་འཛད་སྤྱོད་ཀྱི་མི་མངོན་

པའི་སྟོབས་ཤུགས་འདོན་པ། རིག་གནས་ཡུལ་
སྐོར་གྱི་འཛད་སྤྱོད་རྒྱ་ཆེར་གཏོང་བ་བཅས་བྱ་
ཆེད། ལྔ་གཅིག་རིང་། རང་སྐྱོང་ལྗོངས་རིག་
དངོས་ཅུས་ཀྱིས་ནོར་བུ་གླིང་ཁར་རིག་དངོས་ལ་

གསོན་ཤུགས་འཕེལ་བ་དང་མཛེས་སྡུག་ལྡན་པའི་
འཚོ་བར་གཟི་མདངས་སྣོན་པ་ཞེས་པའི་གཙོ་དོན་
བྱེད་སྒོ་རབ་དང་རིམ་པ་སྤེལ་བ་རེད།

（པར་ངོས་གཉིས་པར་གཟིགས）

རིག་དངོས་ལ་གསོན་ཤུགས་འཕེལ་བ་དང་མཛེས་སྡུག་ལྡན་པའི་འཚོ་བར་གཟི་
མདངས་སྣོན་ཞེས་པའི་གཙོ་དོན་བྱེད་སྒོ་ནོར་བུ་གླིང་ཁར་སྤེལ་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་5ཚེས་1ཉིན། ལྷ་
སའི་དབྱིངས་ཀྱི་ཀྲུང་ཧྭའི་ཞིམ་ཟས། བོད་ཟས་ཀྱི་བྲོ་
བ་ཞེས་པའི་དགའ་ནེའུ་བྱེད་སྒོའི་གྲ་སྒྲིག་བྱེད་བཞིན་
ཡོད་ཅིང་། ཚོང་རའི་ནང་གི་བཟའ་བཏུང་ཁེ་ལས་
ཁག་གཅིག་རྗེས་གཉིས་མཐུད་ངང་ལས་གཉེར་བྱེད་འགོ་
ཚུགས་ནས་འཛད་སྤྱོད་ཀྱི་རྣམ་པ་གསར་གཏོད་དང་།
ཚོང་ལས་བཀོད་སྒྲིག་ལེཊ་སུ་གཏོང་བ། སྣ་མང་འཛད་
སྤྱོད་ཀྱི་ཉམས་ལེན་ཆེ་རུ་གཏོང་བ་བཅས་བྱས་ཡོད།

ཉིན་དེར་གསར་འགོད་པས་སྣེའུ་ཟམ་ཆེན་གྱི་
ནུབ་ཕྱོགས་སུ་གནས་པའི་ལྷ་སའི་དབྱིངས་ཞེས་པའི་
ཚོང་ལས་ཁྲོམ་གཞུང་ཁུལ་དུ་ཉམས་འགྱུར་ལྡན་ལ་དེང་
རབས་ཀྱི་རྣམ་པས་ཕྱུག་པའི་བསྟར་པ་8ཚོང་ལས་
འཛུགས་སྐྲུན་ཚོགས་པ་བསྐྲུན་ཟིན་པ་དང་། རྣམ་པ་
མི་འདྲ་བའི་ཁྲོམ་གཞུང་གི་གསར་གཏོད་IPཡི་བརྐོས་
བརྙན་མངོན་གསལ་དོད་པའི་གནས་སུ་བཞག་ཡོད་པ་

མཐོང་བྱུང་། ཤིང་པ་ཁེ་ཀོག་ཧྥེ་དང་ནོར་ཁང་གསོལ་
ཚིགས་ཁང་སོགས་སྤུས་རྟགས་30ལྷག་ཙམ་ལས་གཉེར་
བྱེད་འགོ་ཚུགས་ཡོད།

བོད་ལྗོངས་གཟི་བརྗིད་ཚོགས་པ་ཚད་ཡོད་
འགན་འཁྲི་ཀུང་སིའི་སྤྱི་ཁྱབ་ཅིང་ལི་གཞོན་པ་ཝང་ཝུན་
ཀྲོའུ་ཡིས་ལྷ་སའི་དབྱིངས་རྣམ་གྲངས་ཀྱི་ཤོང་ཚད་1.0
ལས་མེད་པ་དང་། འཛུགས་སྐྲུན་གྱི་མཐོ་ཚད་ལ་སྨི་
15ལས་མེད་ན་ཡང་སྒོ་དབྱེའི་རྣམ་པ་དང་། ཐང་
ཆེན་མང་བ། ཁེར་རྐྱང་ཁང་པའི་ཚོང་ལས་ཀྱི་རྣམ་པ་
དངོས་སུ་མངོན་འགྱུར་བྱུང་ཡོད་པ་དང་། དེའི་ཁར་
རྣམ་གྲངས་ཀྱི་ངོས་གསུམ་རིག་གནས་སྤྱི་གླིང་གིས་
བསྐོར་ཡོད་པ་དང་ལྷ་སའི་སྐྱིད་ཆུ་དང་བར་ཐག་ཉེ་བས་
ཁོར་ཡུག་ལེགས་པའི་ཁྱད་ཆོས་ལྡན་ཡོད་ཅེས་བཤད།

ལྷ་སའི་དབྱིངས་རྣམ་གྲངས་ལ་ཁྱོན་མ་དངུལ་
སྒོར་དུང་ཕྱུར་4.3ཙམ་བཏང་ཡོད་པ་དང་།

（པར་ངོས་གཉིས་པར་གཟིགས）

ལྷ་སའི་དབྱིངས་ཀྱི་ཀྲུང་ཧྭའི་ཞིམ་ཟས། བོད་ཟས་
ཀྱི་བྲོ་བ་ཞེས་པའི་དགའ་ནེའུ་བྱེད་སྒོ་སྤེལ་བ།

ཚེ་རིང་ནི་ཁྲེང་ཀོན་ཆུས་ཅེ་ཏ་སྐྱེད་ཚལ་སྔོ་
འགྱུར་མ་འཇོག་ལས་གྲྭ་ཚད་ཡོད་ཀུང་སིའི་སྔོ་

འགྱུར་རུ་ཁག་དང་པོའི་རུ་དཔོན་ཡིན་ཞིང་།
ལས་ཀར་ཞུགས་ནས་ལོ་བཞི་བཅུ་ལྷག་ཙམ་རིང་
ལ། ཁོང་གིས་ཐོག་མཐའ་བར་གསུམ་དུ་ནན་ཏན་
ངང་འགན་འཁྲི་བསྒྲུབས་པ་རེད། རུ་དཔོན་ཞིག་
ཡིན་པའི་ངོས་ནས་ཁོང་གིས་འགག་སྒྲོལ་དཀའ་
སེལ་དང་གསར་འབྱེད་གསར་གཏོད། འགན་

འཁུར་ཕོད་པ་བཅས་བྱས་པ་དང་། རུ་ཁག་ནང་
སྣེ་ཁྲིད་པའི་མིག་དཔེ་བསྟན་པས་བྱ་དགའ་མང་པོ་
ཐོབ་པར་མ་ཟད། ད་ལོར་རྒྱལ་ཡོངས་ལྔ་གཅིག་
ངལ་རྩོལ་དཔེ་བཟང་བའི་གཟི་བརྗིད་མཚན་སྙན་
ཡང་ཐོབ་པ་རེད།

（པར་ངོས་གཉིས་པར་གཟིགས）

རྒྱལ་ཡོངས་ལྔ་གཅིག་ངལ་རྩོལ་དཔེ་བཟང་བའི་གཟི་བརྗིད་མཚན་སྙན་ཐོབ་མཁན་ཚེ་རིང་།
ལོ་40ལྷག་ཙམ་རིང་སྐྱེད་ཚལ་དུ་རྩ་བ་ཚུགས་དོན་ནི་གྲོང་ཁྱེར་གྱི་མཛེས་

ཉམས་སྲུང་སྐྱོང་བྱེད་མཁན་ཞིག་ཏུ་འགྱུར་བའི་ཆེད་དུ་ཡིན་པ།

ཟླ་5ཚེས་2ཉིན་གྱི་དགོང་མོར། ལྷ་ས་གྲོང་ཁྱེར་གྱི་ཀྲུང་ཧྭའི་ཞིམ་ཟས། བོད་ཟས་ཀྱི་བྲོ་བ་ཞེས་པའི་ཞིམ་
ཟས་ཁྲོམ་གཞུང་སྒོ་ཕྱེ་བའི་མཛད་སྒོ་སྣེའུ་ཁུལ་གསར་ལྷ་སའི་དབྱིངས་ཚོང་ལས་ཁྲོམ་གཞུང་ཁུལ་དུ་འཚོགས་
ཤིང་། རང་སྐྱོང་ལྗོངས་ཏང་ཨུད་ཀྱི་རྒྱུན་ཨུ་དང་། ལྷ་ས་གྲོང་ཨུད་ཀྱི་ཧྲུའུ་ཅི་ཤའོ་ཡིའུ་ཚའེ་ཁྲོམ་གཞུང་སྒོ་ཕྱེ་
བའི་མཛད་སྒོར་ཞུགས་པ་དང་འབྲེལ་མཚན་མོའི་དཔལ་འབྱོར་ཁུལ་འཛུགས་སྐྲུན་གྱི་ལས་དོན་ལ་བརྟག་ཞིབ་ཀྱང་
གནང་བ་རེད། པར་འདི་ནི་ཤའོ་ཡིའུ་ཚའེ་ཡིས་ལས་དོན་མི་སྣ་དང་གླེང་མོལ་བྱས་ནས་གཉེར་སྐྱོང་གི་གནས་
ཚུལ་ལ་མཁྱེན་རྟོགས་གནང་བཞིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ང་ཚོ་མཉམ་དུ་ལྷ་
སར་ཡུལ་སྐོར་བྱས་ནས་ལྷ་སའི་མཚན་མོའི་རྣམ་པ་
མི་འདྲ་བར་ཉམས་ལེན་བྱེད། ཟླ་5ཚེས་1ཉིན་གྱི་
དགོང་མོར། ལྷ་ས་གྲོང་ཁྱེར་གྱིས་མཚན་མོ་རྐང་
འཁོར་བཞོན་ནས་ལྷ་ས་བསྐོར་ཞེས་པའི་དགའ་
ནེའུ་བྱེད་སྒོ་འགོ་ཚུཊ་པའི་མཛད་སྒོ་འཚོཊ་པ་རེད།

གྲོང་ཁྱེར་ཨུད་ཀྱི་ཧྲུའུ་ཅི་གཞོན་པ་དང་རྒྱུན་
ལས་གྲོང་སྤྱི་གཞོན་པ་ཁྲེན་ཅིང་གིས་ཤིས་ཚིག་
གསུངས་པ་དང་འབྲེལ་བྱེད་སྒོ་འགོ་ཚུགས་པའི་

ཁྱབ་བསྒྲགས་ཀྱང་གནང་བ་རེད།
ཁྲེན་ཅིང་གིས་ལྷ་སའི་མཚན་མོར་སྔར་བས་

འཁྲུག་ཆ་དོད། ལྷ་སའི་མཚན་མོ་ནི་ཐུན་མོང་མ་
ཡིན་པའི་གྲོང་ཁྱེར་གྱི་མཚན་མོའི་ཡུལ་ལྗོངས་དང་
བག་ཕེབས་སྤྲོ་སྣང་གི་རྣམ་པའི་ཐོག་ནས་གྲོང་མི་
དང་ཡུལ་སྐོར་བ་ཚང་མའི་ཡིད་དབང་བཀུག་
ཡོད། དེ་རིང་དགོང་མོ་ཚང་མ་མཛེས་སྡུག་ལྡན་
པའི་ལྷ་སའི་སྐྱིད་ཆུའི་ངོགས་དང་བརྗིད་ཆགས་ཡིད་
འོང་གི་ཕོ་བྲང་པོ་ཏ་ལའི་ཕར་ངོཊ་སུ་འཛོམས་ནས་
མཚན་མོ་རྐང་འཁོར་བཞོན་ནས་ལྷ་ས་བསྐོར་ཞེས་

པའི་དགའ་ནེའུ་བྱེད་སྒོ་འགོ་ཚུཊ་པར་ཐུན་མོང་ཐོག་
བདེན་དཔང་བྱས་ཤིང་། དེས་ལྷ་ས་གྲོང་ཁྱེར་གྱི་
མཚན་མོའི་དཔལ་འབྱོར་འཕེལ་རྒྱས་ལ་སྐུལ་འདེད་
གཏོང་བའི་ཆོད་སེམས་མཚོན་པར་མ་ཟད། རྒྱལ་
ཡོངས་ལ་མཚན་མོ་རྐང་འཁོར་བཞོན་ནས་ལྷ་ས་
བསྐོར་བ་དང་ལྷ་སར་ཡུལ་སྐོར་བྱ་རྒྱུར་སྤྲོ་སེམས་
འཁོལ་བའི་ངང་གདན་ཞུ་བྱ་རྒྱུ་ཡིན་ཞེས་གསུངས།

མཚན་མོ་རྐང་འཁོར་བཞོན་པ་ནི་སྤྱི་ཚོགས་
ཀྱི་དར་སྲོལ་དང་།

（པར་ངོས་གསུམ་པར་གཟིགས）

རང་གྲོང་གི་མཚན་མོ་རྐང་འཁོར་བཞོན་ནས་ལྷ་ས་བསྐོར་ཞེས་
པའི་དགའ་ནེའུ་བྱེད་སྒོ་སྤེལ་འགོ་ཚུགས་པ།

ཁྲེན་ཅིང་གིས་ཤིས་ཚིག་གསུངས་པ་དང་འབྲེལ་བྱེད་སྒོ་འགོ་ཚུགས་པའི་ཁྱབ་བསྒྲགས་ཀྱང་གནང་བ།


